
nisekingan

ussiq inpis ay tepuluk, ussigq nani pasanu, ussiq nani semanu ay azu ti
gizuanan masawa, ussa wanma magezi ta nipaska na patudan paseking,
simsugasan na kaput temagsi gaya, yau gaya simsugas tu naguni
nisinanaman na maken mesuppaR uu gemuni.

pitemawaR taytan ta patuda gagelizagan ya waway na, tangi nani azu ti
sudad na tepuluk zau sasuRena, gqasupaRan ta mai ti pisapatan waway ta
setangi, tazian ta tikasan sasenipung seRay satabal, gawman gaRebuan ussa
gapisapatan na anem, pazakenan ta anem ta patengayaw, azu mai satawaR
yau Kitut su Rebingaw, pasi pasani naquni ti genalisawan su Raynguan su,
temuzus tu mulepun sumking, mai ti ita tu uRuRat.

ngid ita ta sekingan zau mala tu gasinanganan, nizu naguni waway su
sinanam pitemawaR seRay nisapun su tu genasuppaRan seRay naquni su
sumkingan genian. matazai tu meRayngu ay gawanay aisu pasasaya tu
ganaqunian gawka ganengi, mai tu lazat pagayaw ay, mai tu gapalanan
gayau a lazat manmu, tazian ta sekingan zau, yau a kaput su temagsi ezan ti

sasimsugasan su ay lazat, simpanmu tazian gagaytisan ay waway.

mulepun ti sumking, tuRuz na naquni, sudadan na patudan tu tebaRi ay
tamag na yencepi temulis pasimgena. mala tu sinangan ti ay, ta zau ussiq
inpis ay tepuluk nisazemakenan ti ay lazat gaRebuan galizagan na
lazat *nay, qusazui wanma aizipna situngus tu mala tu nisazemakenan ti ay
nangan. mai mala ay lazat, ta zau ussiq inpis ay tepuluk ganiz ti
sakapid sakisasa tu busaR ay baquy, qusazui nangan su tazian wantima azu
zau busaR ay baquy Raysengaz.

gasuppaRan, yau a mazemun mai magayta na ay nani, maken ay imi na
sumking ussa nitayan na ti na patudan nibulan na tu tinsu, ganinanan ay nani
mesuppaR tu naguni nisinanam su genian utani genasuppar su, ussa ussiq
nipaskan azu ti tu mesuqas ti su, mai ti ngid padames muman sinanam, mai
kasianem tu manna mesugas mai mala tu sinanganan, ta genabinnusan ta
muwaza pama ya Raya ay kitut ay tatezuma ay sapaskan seRay sasekingan
melana timaisuan matiw maska seRay sumking, mai ta kalingun tu sanu zau,
temuzus tu utani genabinnus ta temuzu tu tayan nisinanaman ta, tiana
mesuppaR temuzus tu tuRuz na ganaquni? pasi tuRuz na padames nengi

padames muwaza genasuppaRan su tu gaRaya nisinanganan.

